
Avslått søknad om dispensasjon - gbnr 304/45 Leirvik

Administrativt vedtak. Saknr: 1335/21
Tiltakshavar: Amalie Hagen Skauge
Søknadstype: Søknad om dispensasjon etter plan- og bygningslova (pbl.) § 19-1

VEDTAK
Med heimel i plan- og bygningslova § 19-2 vert det ikkje gjeve dispensasjon frå 
regulert byggegrense og utnyttingsgrad/BYA for oppføring av einebustad med 
garasje, murar og basseng utomhus.

Grunngjeving går fram av saksutgreiinga. 

SAKSUTGREIING

Tiltak
Saka gjeld søknad om dispensasjon frå tomtens regulerte byggegrense og 
utnyttingsgrad i forbindelse med oppføring av einebustad med garasje, samt 
oppføring av murar og plassering av basseng i utomhusområde. Berekna 
utnyttingsgrad er 28,15% BYA.
Det søkast om dispensasjon for overskriding av regulert utnyttingsgrad på 25% BYA, til 
30% BYA. Dispensasjon frå byggegrense gjeld i hovudsak oppføring av støttemurar 
utanfor regulert byggjegrense, samt avvik frå byggjegrensen for plassering av bustad 
og basseng.

Det vert elles vist til søknad motteken 26.08.2021, og supplert med merknad til uttale 
frå Vestland Fylkeskommune, og Statsforvaltaren i Vestland den 13.12.2021.

Sakshandsamingsfrist
Sakshandsamingsfristen er 16.12.2021.

Planstatus
Eigendommen er regulert til bustadføremål gjennom Reguleringsplan for Beitingen, 
plan ID 1256-19981214, og Bebyggelsesplan for Beitingen bustadfelt nr. 
125619990818. Kommunedelplanen for Meland kommer i tillegg som supplement.

Tillate grad av utnytting etter gjeldande plan er 25% BYA.

Dispensasjon
Tiltaket krev dispensasjon frå byggegrense samt utnyttingsgrad. 

Det er søkt dispensasjon med slik grunngjeving: 

Uttale frå anna styresmakt
Det er henta inn slik uttale frå følgande, den 11.10.2021. 

Statsforvaltaren i Vestland, ved brev datert 08.11.2021:

          

          

Vestland Fylkeskommune, ved brev datert 08.11.2021:

Tiltakshavars merknad til uttale, ved brev datert 13.12.2021.

          

Nabovarsel
Tiltaket er nabovarsla.
Det ligg føre slik merknader frå Paal Reinholdt Jørs, gbnr. 304/46, -samt 304/49 og 
304/51, ved brev datert 24.08.2021: 

          

Ansvarleg søkjar har kommentert nabomerknad ved brev datert 25.08.2021.
Ansvarleg søkjar opplyser at: 

Plassering
Plassering av tiltaket er vist i situasjonsplan datert 06.07.2021. På situasjonsplanen er 
minste avstand til nabogrense vist til å vere 1,9 meter frå bustad og 1 meter frå 
garasjen tilknytt bustaden. Tiltaket er ikkje plassert innanfor byggegrense i plan.

Formann i velforeininga har signert avstandserklæring på vegne av eigarane av 
fellesområdet, gbnr 304/51.

Det er søkt om topp golv på kote ca. + 13,8m. og mønehøgde på kote ca. + 20,4m. 
Takterrasse med gjerde har høgd på ca. + 21,4m. Det er søkt om planeringshøgde 
på kote + ca. 13,7m. 

Vatn og avløp (VA)
Eigedomen er sikra lovleg vassforsyning og avlaup.

Tilkomst, avkøyrsle og parkering
Eigedomen er sikra lovleg tilkomst til offentleg veg via privat veg, gjennom vedtatt 
plan. Avkøyrsle til offentleg veg følgjer av godkjent reguleringsplan.
Situasjonsplanen viser oppstillingsplass og garasjeplassering for 2 bilar. 
Det er ikkje lagt til rette for høveleg snuplass på eigen grunn.

Terrenghandsaming
Situasjonsplanen viser uteopphaldsareal, gangtilkomst, parkering/garasjeplassering 
og avkøyrsle. Teikningar/snitt viser eksisterande og nytt terreng, og plassering i høve 
terreng.

Visuelle kvalitetar
Tiltaket skal prosjekterast og utførast slik at det etter kommunen sitt skjønn har gode 
visuelle kvalitetar både i seg sjølv, og i høve til tiltaket sin funksjon, bygde og 
naturlege omgjevnader og plassering.

Når det gjeld visuelle kvalitetar har ansvarleg søkjar opplyst at dispensasjonane vil 
leggja til rette for oppføring av bustad med flatt tak, 2 etasjar og integrert garasje. 
Samt murar og svømmebasseng på eigendommen. Tiltakshavar meiner at 
prosjektets tilpassing til terreng vil bli særs god.

Flaum, skred og andre natur- og miljøtilhøve
Ansvarleg søkjar har erklært at tiltaket ikkje skal plasserast i eit område der det er fare 
for flaum, skred eller andre natur- og miljøtilhøve som krev særskilte undersøkingar 
eller tiltak. Kommunen legg denne vurderinga til grunn for vedtaket.

VURDERING

Dispensasjon 
Det er to vilkår som må vere oppfylt for å gje dispensasjon. For det første må dei 
omsyna som ligg bak føresegna det dispenserast i frå ikkje verte vesentleg tilsidesett. 
For det andre må fordelane ved å gje dispensasjon vere klart større enn ulempene, 
etter ei samla vurdering.

Ved dispensasjon frå planar skal det leggjast særleg vekt på nasjonale og regionale 
rammer, og det bør ikkje gjevast dispensasjon frå planar når ei direkte råka statleg 
eller regional styresmakt har gjeve negativ uttale til søknaden.
Ved dispensasjon frå lov og forskrift skal det leggjast særleg vekt på dispensasjonen 
sine konsekvensar for helse, miljø, tryggleik og tilgjenge.

Kommunen kan setje vilkår for dispensasjonen. Vilkåra må liggje innafor ramma av 
dei omsyn lova skal ivareta, og det må vere ein naturleg samanheng mellom 
dispensasjon og vilkår, til dømes slik at vilkår så langt som mogleg kompenserer for 
ulemper dispensasjon kan medføre.

Det er i vurdering og handsaming av søknaden lagt vekt på overordna element for 
lokalisering og utforming av tiltak. Det omliggande landskap, tomtestruktur og 
terreng bør gi premissar for god utforming med respekt for naturgitte og bygde 
omgjevnader. I vårt land med markerte terrengformer, er det særleg viktig å ta 
omsyn til dette når nye tiltak skal gjennomførast. 

Generelt bør tiltak på eksponerte eigendommar som i dette høvet lokalisert i enden 
av feltet med utsyn utover farleia, vurderast i forhold til fjernverknaden og det 
omliggande landskap. Det er vanskelegare å underordne eller «gøyme» seg i 
storskala opne landskap, enn i typografisk og oppdelte landskap med til dømes 
mykje vegetasjon. Som regel blir tiltak meir framtredande enn planlagt. 

Tomtestruktur (tomtens størrelse og form) og byggegrenser gir rammer for 
organiseringa og utforminga av bygnaden, og for korleis terreng og vegetasjon på 
den enkelte tomt eventuelt kan inngå i nye tiltak. Typografien med bl.a. terrengets 
flater og hellingsvinkler, gir også klare premisser for utforming av sjølve bygnaden 
samt moglegheiter på eigendommen elles. Byggets lokalisering og utforming må 
derfor veljast nøye ut frå tomtens eigenskapar.   

Vidare er bl.a. samspelet mellom bygnaden og uteareal avgjerande for prosjektets 
visuelle kvalitetar. Bustadhus berekna på flatt terreng brukast ofte på bratte tomter 
og gir store terrenginngrep. Bygnadens utforming bør i staden tilpassast, for på den 
måten redusera behovet for murar og elles store terrenginngrep. Bygnader skal 
tilpassast tomt, ikkje omvendt. 

Krav til MUA/ størrelsen og kvaliteten på uteareal, avhenger ikkje av at arealet er på 
ei flate. Gode og bruksvennlege uteareal kan samla utgjere like stor verdi. Muren i 
tiltaket som omkransar flata utomhus, blir slik skissert ein stor skuggelagt vegg visuelt 
mot nord-vest, og dannar eit mørkt skuggelagt område store deler av dagen der 
felles natursti er planlagt (fellesområde m. tilgang til strandsona). Profilteikning sør-
vest (Bilag ll – Situasjonsplan med tiltak – Profiltegninger), syner terreng satt av til dette 
føremålet er heva 1,7 meter frå opphavleg terreng, og vil utløysa ytterlegare behov 
for støttemur samt gjerde i grense til eigedom gbnr. 304/4 retning nord-vest. På same 
teikning synes det opphavlege terrenget å vera på kote + 9,6 og planlagt planert 
terreng på kote + 13,7. Differansen er på heile 4,1 meter, då ikkje medrekna gjerde 
som kjem i tillegg, totalt om lag vel 5 meter over opphaveleg terreng. Om 
tiltakshavar vurderer å senke muren 0,5 meter for å imøtekomme merknad frå nabo, 
endrar ikkje det høvet i særleg grad. Om ein i tillegg legg til grunn ansvarleg søkjars 
argumentasjon om at murar er vurdert som nødvendige for å sikre fundamentering 
av bygningsmassen (noko dei nødvendigvis ikkje er), og mur visuelt sjåast på som 
bustadens fundament, har det heile ei høgd på om lag (kote + 21,4 – kote + 9,6) 
totalt 11,8 meter medrekna takterrasse.

Med dei overordna elementlagt til grunn i vurderinga av tiltaket, er det etter 
administrasjonens formeining at det ved utforming av tiltaket (tidleg fase/ forprosjekt) 
ikkje er tatt omsyn til forholda på eigedommen, og at det av den grunn er naudsynt 
å dispensere. Landskapsverknaden visuelt er vurdert ift. tiltaket totalt sett samla. 
Bustadens utforming i forhold til dei omliggande husa skil seg vesentleg ut bl.a. 
grunna tiltakshavars ynskje om eit «funkishus» (moderne bustad med flatt tak), noko 
som i seg sjølv ikkje treng vera problematisk. Vurdert i samanheng med behovet for 
store terrenginngrep og høge murar som omringar og visuelt «hevar» bygnaden 
ytterlegare, er landskapsverknaden sett frå farleia betydeleg. 

Administrasjonen si endelege vurdering er at fordelane ved å gje dispensasjon frå 
byggjegrense og utnyttingsgrad ikkje er klart større enn ulempene. Når fordelane ved 
omsøkte tiltak ikkje vert vurdert klart større enn ulempene, er ikkje vilkåra for å gi 
dispensasjon oppfylt. 

Søknad om dispensasjon er i strid med intensjonen  i Bebyggelsesplan for 
bustadområde, del av gnr 4 bnr.5 m.fl. Beitingen. Meland kommune. § 2. føresegn 
punkt 2.2 og føresegn punkt 2.3. Etter ei samla og konkret vurdering finn kommunen 
at vilkåra for å gje dispensasjon frå byggjegrense og utnyttingsgrad ikkje er oppfylt

Vurdering av uttale frå Vestland fylkeskommune og Statsforvaltaren i Vestland:
For ordens skyld nemnes at kommunen vurderer fylkeskommunes uttale om å sette 
krav om utbetring av sikttilhøva i krysset mellom den kommunale vegen 
Beitingsvegen og fylkesveg 564 Rosslandsvegen, med oppmoding om å sette som 
vilkår at busskuret skal flyttast før igangsetting, som urimeleg. Eigedomen er sikra 
lovleg tilkomst til offentleg veg via privat veg, gjennom vedtatt plan. Avkøyrsle til 
offentleg veg følgjer av godkjent reguleringsplan.

Administrasjonen har ei heller stilt krav til søknad om dispensasjon for byggjegrense 
mot sjø. Ansvarleg søkjars merknad til uttale frå Statsforvaltaren er også 
administrasjonens vurdering.

Nabomerknad
Merknader er tatt til følgje.

Vurdering etter naturmangfaldslova
Kommunen har mellom anna sjekka det aktuelle arealet i www.naturbase.no og 
www.artsdatabanken.no og nytta rettleiing frå Statsforvaltaren. Kommunen kan ikkje 
sjå at tiltaket vil kome i konflikt med naturmangfaldslova. 
Regelverk

 Dispensasjon er søknadspliktig etter pbl § 19-1.  
 Søknad en skal nabovarslast etter pbl § 21-3.
 Krav til privatrettsleg sikra tilgang til vatn og avlaup følgjer av pbl. §§ 27-1 og 

27-2.
 Alle eigedomar må ha sikra tilkomst til offentleg veg, jf. pbl § 27-4.
 Alle tiltak etter pbl skal ha gode visuelle kvalitetar i samsvar med pbl §§ 29-2, jf 

29-1.
 Krav til avfallsplan følgjer av byggteknisk forskrift (TEK) § 9-6.

http://www.naturbase.no/
http://www.artsdatabanken.no/


Side 12
21/7443 - 8

 Krav til skildring av miljøsanering følgjer av TEK § 9-7.
 Kommunen kan gi dispensasjon med grunnlag i pbl § 19-2 andre ledd, men 

bør ikkje gi dispensasjon når ei direkte råka statleg eller regional styresmakt har 
gjeve negativ uttale til søknaden, jf. pbl § 19-2 fjerde ledd. 

 Kommunen kan setje vilkår for ein dispensasjon, jf. Ot.prp. nr. 56 (1984-85) s 
102.

 Kommunen skal ikkje ta stilling til  privatrettslege tilhøve, jf. pbl § 21-6. 
 Tiltaket må ikkje kome i konflikt med prinsippa i §§ 8-12 i naturmangfaldlova. 

Mynde
Saka er handsama og avgjort administrativt i medhald av delegert mynde, jf. 
kommunelova § 5-3, 3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). 
Vedtaket kan klagast på til kommunen, jf. fvl. §§ 28-36. Klagefristen er 3 veker frå 
melding om vedtak er motteke. Det er nok at klagen er postlagt innan fristen går ut. 
Klagen skal sendast skriftleg til kommunen. I klagen skal det gå fram kva det vert 
klaga på i vedtaket, og kva endringar ein ønskjer. Klagen skal grunngjevast. 

Føretak som har fått avslag på søknad om ansvarsrett har særskilt rett til å klage over 
dette vedtaket.

Før det kan reisast søksmål om vedtaket er gyldig eller krav om erstatning, må høve til 
å klage på vedtaket vere nytta fullt ut, jf. fvl. § 27b. 

Ved all vidare kontakt i denne saka, ver venleg og referer til saknr.: 21/7443

Med vennleg helsing
Alver kommune

Are Frøysland Grande Mette Robertsen
Avdelingsleiar Rådgjevar

Dette dokumentet er elektronisk godkjent og har difor ingen signatur.

Vedlegg:
Uttale til dispensasjonssøknad - oppføring av ny bustad - gbnr 304/45 Leirvik - Fv 564 
Uttale - gbnr 304/45 Leirvik - oppføring av einebustad - dispensasjon 
Søknad om dispensasjon - gbnr 304/45 Leirvik 

Vedlegg:
Bilag II - Situasjonsplan med tiltak - Profiltegninger 
Bilag III - Fasade 1 
Bilag IV - Fasade 2 

Kopi til:
Frekhaug Bolig AS Mjåtveitflaten 

55
5918 FREKHAUG

Mottakarar:
Advokatfirmaet Kyrre Ans Postboks 1826 

Nordnes
5816 BERGEN

Amalie Hagen Skauge Mjåtveitstø 34 5918 FREKHAUG


